
НИЗОМ.
I. Умумий қоидалар.

1.1. Ушбу Низом оилавий корхонада (кейинги матнда ОК) меҳнатни муҳофаза қилиш бўйича ишларни ташкиллаштиришнинг тартибини белгиловчи меъёрий ҳужжат ҳисобланади.

1.2. Ўзбекистон Республикасида меҳнатга оид муносабатлар меҳнат тўғрисидаги қонун ҳужжатлари, Ўзбекистон Республикаси “Меҳнатни муҳофаза қилиш тўғрисида”ги қонуни ва бошқа локал норматив ҳужжатлар билан тартибга солинади ҳамда ишлаб чиқариш, таълим бериш, хизмат вазифаларини бажариш жараёнларида инсонларнинг хаёт фаолияти хавфсизлигини таъминлашга қаратилган ижтимоий-иқтисодий, ташкилий, техникавий, санитария-гигиена ва даволаш-профилактика тадбирлари, воситалари тизимидан иборат мажмуа ҳисобланади.
1.3. Мазкур Низомга ОК бошлиғи, иштироқчилари ва ёлланма ходимлари амал қилишлари зарур. ОК миқёсида меҳнатни муҳофаза қилиш – меҳнатни муҳофаза қилиш тўғрисидаги қонун ҳужжатларига риоя этиш, меҳнатнинг давлат ва тармоқ стандартлари, тизим хавфсизлигини таъминлаш, меҳнатни муҳофаза қилиш қоида ҳамда меъёрларига ўқитиб бориш орқали амалга оширилади. ОК иштирокчилари ва ёлланма ходимларини касаба уюшма аъзоликка ўтишларини йўлга қўйиш, уларни жамоа шартнома орқали маданий-маърифий, меҳнатни муҳофаза қилиш, соғломлаштириш, моддий рағбатлантириш ва бошқа кафолатларидан тўлақонли фойдаланиши, дўстона муносабатларини ривожлантириш тартибини белгилайди.

II. ОКда меҳнат муҳофазаси бўйича
ишларни ташкил этиш.

2.1. ОКда меҳнатни муҳофаза қилиш бўйича фаолияти оилавий корхона бошлиғи томонидан амалга оширилади.

2.2. ОК бошлиғи меҳнатни муҳофаза қилиш масалалари бўйича ташкилий, бошқарув, режалаштириш ва мувофиқлаштириш тадбирларини амалга оширади.
2.3. ОК бошлиғи меҳнат муҳофазаси ҳужжатларини тўғри қўлланиши ва қатъий риоя этилишини таъминлайди.
2.4. ОК бошлиғи меҳнатнинг тиббий-техникавий шароитларини меъёрларга мослаштириш учун зарур чораларни кўради ва меҳнатни муҳофаза қилиш бўйича амалдаги қоида ҳамда меъёрларга мувофиқ ўтказилишини назорат қилиб боради.
2.5. ОК бошлиғи меҳнатни муҳофаза қилиш бўйича иш юритишни олиб боради. Ишни ташкиллаштириш  жараёнида корхонанинг иштирокчилари ва ёлланма ходимларни меҳнат муҳофазаси қоидаларига риоя қилган ҳолда ўз вазифаларини бажаришга жалб қилади.
2.6. ОК оила истиқомат қилиш манзилида жойлаштирилган тақдирда, иш ўринлари, технологик асбоб-ускуна ва техникани, ишлаб чиқариш эхтиёжлари учун фойдаланиладиган электр, газ, сув, канализация тармоқларининг тасарруфи тегишли давлат назорат ташкилотлари билан санитария ва хавфсизлик талабларига мувофиқ белгиланган тартибда ташкил этилади.
III. ОК бошлиғи вазифалари

ОК бошлиғи:
3.1. Ўзбекистон Республикаси “Мехнатни муҳофаза қилиш тўғрисида”ги, “Оилавий тадбиркорлик тўғрисида”ги қонунларига, меҳнатни муҳофаза қилиш ҳамда хавфсизлик техникаси, экология, санитария ва гигиена соҳасидаги норматив ҳужжатлар талабларига риоя этилишини таъминлайди.
3.2. Меҳнат шароитини яхшилаш, муҳофаза қилиш масалаларини махаллий давлат назорат идоралари билан ҳамкорликда, тиббий соғломлаштириш тадбирларини ўтказилишига раҳбарлик қилади.
3.3. Ўзбекистон Республикаси Меҳнат кодексининг 215-  моддасига мувофиқ корхона ходимларини меҳнатни муҳофаза қилиш бўйича ўқувини ва билимларини текширувини ташкиллаштиради.
3.4. Иш ўринларини ўтказилган аттестацияси ҳулосаларига кўра ноқулай деб топилган ишлаб чиқариш шароитларда банд бўлган иштирокчилар ва ёлланма ходимларни тиббий кўрикдан чиқимдор бўлмаган ҳолда ўтказилишини ҳамда белгиланган нормалар бўйича сут (унга тенглашадиган озиқ овқат махсулотлари), махсус кийим, махсус пойабзал ва бошқа шахсий ҳимоя ва гигиена воситаларининг бепул берилишини таъминлайди. Меҳнатни муҳофаза қилиш сохасида илғор тажриба ва иш усулларини жорий этади.
3.5. ОКда рўй берган бахтсиз ходиса оқибатида ходимнинг соғлиғига шикаст етказилган ёки ўлим билан тугаган холларда уни текшируви Ўзбекистон Республикаси Вазирлар Маҳкамасининг 1997 йил 6 июндаги 286-сон қарори билан тасдиқланган “Ишлаб чиқаришдаги бахтсиз ҳодисаларни ва ходимлар саломатлигининг бошқа хил зарарланишини текшириш ва ҳисобга олиш тўғрисида”ги Низом асосида ташкиллаштиради.
3.6. Ўзбекистон Республикаси Меҳнат кодекси талабларига асосан ходимларни иш ва дам олиш тартибини, аёллар, ёшлар, ўсмирлар ва ногиронлар меҳнатидаги кафолат ва имтиёзларни берилишини таъминлайди.
3.7. Оилада вояга етмаган фарзандларни ишга Ўзбекистон Республикаси Меҳнат кодекси талабларига риоя қилган ҳолда жалб этади. 
3.8. ОКнинг меҳнат муҳофазасига оид ишлаб чиқилган ҳужжат ва низомлари туман (шаҳар) тармоқ касаба уюшма кенгаши билан келишилади.
3.9. Касаба уюшмаси мавжуд бўлган ишлаб чиқариш оилавий корхоналарда касаба уюшмаларининг меҳнат муҳофазаси мутаҳассислари томонидан берилган кўрсатмаларига амал қилади.
IV. ОК иштирокчилари ва ёлланма
ходимларининг вазифалари.
ОК иштирокчилари ва ёлланма ходимлари ҳар бири ўзини иш жойида:
4.1. Бириктирилган асбоб ускуна ва ҳавфсизликни таъминлаш воситаларини тасарруфини қонун-қоида ва талабларга мувофиқ амалга оширадилар.
4.2. Меҳнат қонунчилиги, меҳнат муҳофазаси ва ёнғинни олдини олиш бўйича буйруқ, йўриқномалар талабларига риоя қилишади.
4.3. Иш жойида санитария ва шахсий гигиена, меҳнат интизоми қоидаларига риоя қилишади.
V. ОКда меҳнат муҳофазаси бўйича
ишларнинг назорати.
5.1. Меҳнат муҳофазаси бўйича назоратни оилавий корхона бошлиғи амалга оширади.
5.2. Жамоатчилик назоратини меҳнат жамоаси томонидан сайланадиган меҳнат муҳофазаси бўйича вакил амалга оширади.
